
ᓇᓪᓕᐅᓯᒪᔪᒥᒃ ᑲᑎᒪᓂᖅ RM003−2013 ᐱᑕᖃᓗᐊᕐᑐᑦ 
ᐃᖃᓗᐃᑦ, ᓄᓇᕗᑦ 

 
 

1. ᓇᓪᓕᐅᓯᒪᔪᒥᒃ ᑲᑎᒪᓂᖓᑦ 003−2013 ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ 
ᐅᕝᕙᓘᓐᓃᑦ ᑲᑎᒪᔩᑦ) ᐊᑐᕐᑕᐅᓚᐅᕐᑐᖅ ᐃᖃᓗᓐᓂ, ᓄᓇᕗᑦ ᐅᕙᓂ ᓰᑎᒻᐱᕆ 9, 2013. 

 
2. ᐊᕙᑎᓕᕆᔩᑦ ᑲᓇᑕᒥ ᑐᓂᓯᓚᐅᕐᑐᑦ ᐅᓂᒃᑳᕈᒻᒥᒃ ᐱᓪᓗᒋᑦ ᑲᑎᒪᔨᕋᓛᑦ ᑲᒪᒋᔭᖃᕐᑐᑦ ᖃᓄᐃᓕᕐᓂᖏᓐᓂᒃ 

ᓄᖑᓕᕐᓱᕆᔭᑦ ᐆᒪᔪᑦ ᑲᓇᑕᒥ (ᓄᖑᓕᕐᓱᕆᔭᓕᕆᔩᑦ) ᕿᒥᒡᕈᒍᑎᖏᑦ ᒪᑯᓂᖓ ᑲᔪᐊᖓᔪᓂᒃ ᖃᑦᑖᓖᑦ ᓯᔾᔭᕆᐊᑦ.  
ᐊᕙᑎᓕᕆᔩᑦ ᑲᓇᑕᒥ ᐊᐱᕆᓚᐅᕐᑐᑦ ᐆᒪᔪᓕᕆᔨᕐᔪᐊᓂᒃ ᐃᒪᐃᒍᒪᒻᒪᖔᑕ ᐅᕝᕙᓘᓐᓃᑦ ᐃᒪᐃᒍᒪᙱᒻᒪᖔᑕ 
ᐋᖀᓗᑎᒃ ᐊᑐᕐᓂᓕᒻᒥᒃ ᐃᓱᒪᓕᐅᕈᒻᒥᒃ ᐃᑲᔪᕐᑐᕐᓗᒋᑦ ᑲᑎᒪᔨᕋᓛᑦ ᑲᒪᒋᔭᖃᕐᑐᑦ ᖃᓄᐃᓕᕐᓂᖏᓐᓂᒃ 
ᓄᖑᓕᕐᓱᕆᔭᑦ ᐆᒪᔪᑦ ᑲᓇᑕᒥ (ᓄᖑᓕᕐᓱᕆᔭᓕᕆᔩᑦ) ᐃᓱᒪᒋᔭᖓᓂᒃ ᑎᑎᕋᕐᑕᐅᓂᖏᓐᓂᒃ ᑲᔪᐊᖓᔪᒥᒃ ᖃᑦᑖᓖᑦ 
ᓯᔾᔭᕆᐊᑦ ᐃᒪᐃᑦᑑᓗᒋᑦ ᐆᒪᔪᒃ ᐃᓱᒫᓗᓐᓇᕐᑐᒦᑦᑐᑦ ᐊᑖᒍᑦ ᒐᕙᒪᓐᑐᖃᒃᑯᓐᓂ ᐆᒪᔪᕐᓄᑦ ᐊᑦᑕᓇᕐᑐᒦᑦᑐᓄᑦ 
ᒪᓕᒐᕐᔪᐊᖅ (ᐊᑦᑕᓇᕐᑐᒦᑦᑐᓕᕆᐅᑏᑦ). 

 
3. ᐊᕙᑎᓕᕆᔩᑦ ᑲᓇᑕᒥ ᑐᓂᓯᓚᐅᕐᑐᑦ ᐅᓂᒃᑳᖁᒻᒥᒃ ᐱᓪᓗᒋᑦ ᑲᑎᒪᔨᕋᓛᑦ ᑲᒪᒋᔭᖃᕐᑐᑦ ᖃᓄᐃᓕᕐᓂᖏᓐᓂᒃ 

ᓄᖑᓕᕐᓱᕆᔭᑦ ᐆᒪᔪᑦ ᑲᓇᑕᒥ (ᓄᖑᓕᕐᓱᕆᔭᓕᕆᔩᑦ) ᕿᒥᒡᕈᒍᑎᖏᓐᓂᒃ ᐱᖓᓐᓇᕐᒥ ᐱᑕᖃᕐᑐᑎ ᐊᒃᖤᐃᑦ.  
ᐊᕙᑎᓕᕆᔩᑦ ᑲᓇᑕᒥ ᐊᐱᕆᓚᐅᕐᑐᑦ ᐆᒪᔪᓕᕆᔨᕐᔪᐊᓂᒃ ᐃᒪᐃᒍᒪᒻᒪᖔᑕ ᐅᕝᕙᓘᓐᓃᑦ ᐃᒪᐃᒍᒪᙱᒻᒪᖔᑕ 
ᐋᖀᓗᑎᒃ ᐊᑐᕐᓂᓕᒻᒥᒃ ᐃᓱᒪᓕᐅᕈᒻᒥᒃ ᐃᑲᔪᕐᑐᕐᓗᒋᑦ ᑲᑎᒪᔨᕋᓛᑦ ᑲᒪᒋᔭᖃᕐᑐᑦ ᖃᓄᐃᓕᕐᓂᖏᓐᓂᒃ 
ᓄᖑᓕᕐᓱᕆᔭᑦ ᐆᒪᔪᑦ ᑲᓇᑕᒥ (ᓄᖑᓕᕐᓱᕆᔭᓕᕆᔩᑦ) ᐃᓱᒪᒋᔭᖓᓂᒃ ᑎᑎᕋᕐᑕᐅᓂᖏᓐᓂᒃ ᐊᒃᖤᐃᑦ ᐃᒪᐃᑦᑑᓗᒋᑦ 
ᐆᒪᔪᒃ ᐃᓱᒫᓗᓐᓇᕐᑐᒦᑦᑐᑦ ᐊᑖᒍᑦ ᒐᕙᒪᓐᑐᖃᒃᑯᓐᓂ ᐆᒪᔪᕐᓄᑦ ᐊᑦᑕᓇᕐᑐᒦᑦᑐᓄᑦ ᒪᓕᒐᕐᔪᐊᖅ 
(ᐊᑦᑕᓇᕐᑐᒦᑦᑐᓕᕆᐅᑏᑦ). 

 
4. ᐊᕙᑎᓕᕆᔩᑦ ᑲᓇᑕᒥ ᑐᓂᓯᓚᐅᕐᑐᑦ ᐅᓂᒃᑳᕈᒻᒥᒃ ᐱᓪᓗᒋᑦ ᐃᓱᒪᒋᔭᑦ ᐊᐅᓚᑦᓂᕐᒧᑦ ᐸᕐᓇᒍᑏᑦ ᒪᑯᓂᖓ 

ᑲᔪᐊᖓᔪᑦ ᕿᓐᓂᕐᑕᑦ ᖁᐸᓄᐊᕐᐸᐃᑦ ᑲᓇᑕᒥ.  ᐊᕙᑎᓕᕆᔩᑦ ᑲᓇᑕᒥ ᐊᐱᕆᓚᐅᕐᑐᑦ ᐆᒪᔪᓕᕆᔨᕐᔪᐊᓂᒃ 
ᐃᒪᐃᓐᓂᐊᕐᖔᑕ ᐅᕝᕙᓘᓐᓃᑦ ᐃᒪᐃᓐᓂᐊᖏᒻᒪᖔᑕ ᐋᖀᓗᑎᒃ ᐊᑐᕐᓂᓕᒻᒥᒃ ᐃᓱᒪᓕᐅᕈᒻᒥᒃ ᐃᑲᔪᕐᑐᕐᓗᒋᑦ 
ᓄᓇᕐᔪᐊᒥ ᐊᑦᑕᓇᕐᑐᒦᑦᑐᓕᕆᐅᑎᒃᑯᑦ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᑲᔪᐊᖓᔪᓂᒃ ᕿᓐᓂᕐᑕᓂᒃ ᖁᐸᓄᐊᕐᐸᓐᓂᒃ, 
ᐊᒻᒪᓗ ᑕᐃᒪᐃᓐᓂᐊᕈᑎᒃ, ᐊᖏᕐᒪᖔᑕ ᐅᕝᕙᓘᓐᓃᑦ ᐊᖏᙱᒻᒪᖔᑕ ᐊᐅᓚᑦᓯᓂᕐᒧᑦ ᐸᕐᓇᒍᒻᒥᒃ. 

 
5. ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᓂᓯᓚᐅᕐᑐᑦ ᐅᓂᒃᑳᕈᒻᒥᒃ ᐱᑕᖃᕐᑎᑦᓯᒍᑏᑦ ᐊᐅᓚᓂᖏᑕ ᖃᓄᐃᓕᕐᓂᖏᓐᓂᒃ ᐅᑯᐊ; 

ᐃᖅᑲᓇᐃᔭᕐᑏᑦ, ᑕᕆᐅᕐᒥ ᐆᒪᔪᐸᐅᔭᐃᑦ, ᖃᓕᕋᓖᑦ ᐊᒻᒪᓗ ᑭᖑᑉᐸᐃᑦ, ᐃᖃᓗᒃᐲᑦ, ᑭᓱᑐᐃᓐᓇᕐᓂᒃ 
ᐊᔪᙱᒍᑎᑖᕐᑎᑦᓯᓂᖅ, ᖃᐅᔨᓴᕐᑎᒻᒪᕇᑦ, ᐱᓗᐊᑦᑕᐃᓕᓂᖅ ᐊᒻᒪᓗ ᓴᐳᒻᒥᒍᑏᑦ, ᐊᒻᒪᓗ ᐃᖃᓗᓐᓂᐊᒐᕐᓂᒃ 
ᓴᐳᓐᓂᕐᒧᑦ ᐱᑕᖃᕐᑎᑕᑦ. 

 
6. ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᓂᓯᓚᐅᕐᑐᑦ ᐅᐊᓐᓇᖓᓂ ᐊᑦᓛᓐᑎᒃ ᐃᖃᓗᓐᓂᐊᒐᓕᕆᔩᑦ ᑎᒥᖏᑕ (NAFO’s) 

ᐊᑐᓕᖁᔭᖏᓐᓂᒃ 2014ᒥ ᑲᑎᑦᑐᒋᑦ ᐊᔪᙱᑕᑦ ᐱᔭᐅᓂᕐᒥᒃ (ᐱᔭᐅᒍᓐᓇᕐᑐᑦ) ᖃᓕᕋᓖᑦ ᐊᒡᒍᕐᓯᒪᓂᖏᓐᓂ 0A + 
1AB ᐊᒻᒪᓗ ᐊᒡᒍᕐᓯᒪᓂᖏᓐᓂ 0B + 1C-F ᑭᖑᓕᕇᑦᑐᒋᑦ.  ᐃᒪᕐᒥᐅᑕᓕᕆᔩᑦ ᑲᓇᑕᒥ ᐱᒐᓱᐊᕐᑐᑦ 
ᐅᖃᐅᔾᔨᒋᐊᕈᑎᖓᓂᒃ ᐆᒪᔪᓕᕆᔨᕐᔪᐊᑦ ᐱᓪᓗᒋᑦ ᐊᑐᓕᖁᔭᑦ ᑲᑎᑦᑐᒋᑦ ᐊᔪᙱᑕᑦ ᐱᔭᐅᓂᕐᒥᒃ ᐱᓪᓗᒋᑦ 
ᐊᒡᒍᕐᓯᒪᓂᖏᑦ, ᐃᓚᐅᓗᑎᒃ ᐊᑐᓕᖁᔭᑦ ᐊᒥᓱᕈᕆᐊᕐᓗᒋᑦ 3,000 ᑕᓐᔅᓂᒃ ᐊᒡᒍᕐᓯᒪᓂᖏᓐᓂ 0A + 1AB.  
ᑭᖑᓪᓕᕐᐹᒥᒃ ᐊᒥᓱᕈᕆᐊᕈᑏᑦᑦ ᐊᒡᒍᕐᓯᒪᓂᖏᓐᓂ 0A + 1AB, ᐊᕕᑦᑕᐅᓚᐅᕐᑐᑦ 50/50 ᐅᑯᓄᖓ ᑲᓇᑕ 
(ᐊᒡᒍᕐᓯᒪᓂᖓᓂ 0A) ᐊᒻᒪᓗ ᑲᓛᖠᑦ ᓄᓈᑦ (ᐊᒡᒍᕐᓯᒪᓂᖏᑦ 1AB). 

 
7. ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ ᑐᓂᓯᓚᐅᕐᑐᑦ ᐅᓂᒃᑳᕈᒻᒥᒃ ᑐᑦᓯᕋᕐᑐᑎᒃ ᐃᓱᒪᓕᐅᕈᒻᒥᒃ 

ᐅᕙᙵᑦ ᐆᒪᔪᓕᕆᔨᕐᔪᐊᓂᒃ ᐃᓄᐃᓴᓪᓕᒋᐊᖁᓪᓗᒋᑦ ᒫᓐᓇ ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ ᑲᑎᑦᑐᒋᑦ ᐊᔪᙱᑕᑦ 
ᐊᖑᓇᓱᒃᑕᐅᓂᕐᒥᒃ ᐅᕙᙵᑦ 1,000 ᑐᒃᑐᐃᑦ ᐅᕗᖓ 800 ᑐᒃᑐᐃᑦ. 

 



8. ᑐᙵᕕᒃᑯᑦ ᐱᑕᖃᓚᐅᙱᑦᑐᑦ ᐅᓂᒃᑳᓂᒃ. 
 

9. ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂ ᓄᓇᒥᐅᑕᕐᓂᒃ ᐆᒪᔪᓕᕆᔨ ᑐᓂᓯᓚᐅᕐᑐᖅ ᐅᓂᒃᑳᕈᒻᒥᒃ ᓇᐃᓈᕈᑎᓂᒃ 
ᕿᑭᖅᑖᓗᒃᒥ ᑐᒃᑐᐃᑦ ᐃᓕᓐᓂᐊᕐᓯᓐᓈᕈᑕᐅᑎᓪᓗᒋᑦ ᐊᑐᕐᑕᐅᓚᐅᕐᑐᖅ ᐃᖃᓗᓐᓂ ᔪᓚᐃ 23 ᐊᒻᒪᓗ 24, 2013. 

 
10. ᑭᖑᓪᓕᕐᒥᒃ ᓇᓪᓕᐅᓯᒪᔪᒥᒃ ᑲᑎᒪᓂᖓ ᐆᒪᔪᓕᕆᔨᕐᔪᐊᑦ ᐊᑐᕐᑕᐅᓛᕐᑐᖅ ᐃᖃᓗᓐᓂ ᑏᓯᒻᐱᕆ 2013.  ᐊᑏ 

ᖃᐅᔨᒋᐊᕐᓯᐅᒃ ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ (www.nwmb.com) ᖃᓄᐃᓕᖓᓕᕐᒪᖔᑦ. 
 
ᑐᑭᓯᒋᐊᒃᑲᓐᓂᕈᒪᒍᑦᓯ ᖃᐅᔨᒃᑲᕐᓯᐅᒃ: 
 
ᔨᒻ ᓅᑉᐳᓪ, ᑐᑭᒧᐊᕐᑎᑦᓯᔨᕐᔪᐊᖅ 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐅᖄᓚᐅᑦ:  (867) 975−7300 
ᓱᑲᑦᑐᒃᑰᕈᑦ:  (888) 421−9832 
 

http://www.nwmb.com/

